
froen eis, firwat mer hei net haart laachen. A
well mir léiwer déi éischt Optioun gehat hat-
ten, wderte mir eis da bei deem Projet hei ent-
halen.

Ech soen lech Merci.

P M. le Président.- Merci dem Har Gira. Als
leschte Riedner ass den Har Jean Colombera
agedroen. Har Colombera, Dir hutt d"Wuert.

P M. Jean Colombera (ADR).- Merci, Har
President. Mir als ADR, mir sinn och skeptesch,
wat d’Pompele vum CO, an de Buedem ugeet.
Mir wéssen nach net, wéi d'Reaktiounen do
sinn. Et ass eng ganz nei Technologie. Wéi ass
d’Reaktioun vum CO, mam Gestengs? Gétt et
Risike vu Réssbildungen? Kann et zu seisme-
schen Aktivitéite kommen? Wéi sinn d'Migra-
tiounsweeér vum CO,? Dat sinn alles Froen, déi
ee sech stellt a wou ee fir de Moment nach ab-
solut keng Léisung huet. Dofir si mer ganz
skeptesch, wat dés Direktiv ugeet.

Mir soen dem Har Oberweis Merci fir séi ménd-
lechen a schréftleche Rapport. Mir hétten och
léiwer gehat, wa mer fir den éistraichesche Mo-
dell optéiert hdtten. Dat wadr vidicht méi fair
gewiescht, aus deem einfache Grond, well fir
de Moment da kénne mer jo soen: ,Mir pom-
pele keen CO, an de Buedem, well dat bei eis
jo net erlaabt ass. Dat ass net machbar, geolo-
gesch an hydrologesch.” Ma ech mengen, dat
ass deen einfache Wee. Mir soen: ,Dat ass net
méiglech, fir dat ze maachen.” Ma trotzdeem
waerte mer eisen CO,, wann et muss sinn, an
Norwegen exportéieren. An ech mengen, dat
ass net fair par rapport zu den anere Lanner.

Mir hétten eis gewénscht, dass mer méi offe
gewiescht wéren a mir hétten dann den éistrdi-
chesche Modell gewielt. Dofir waerte mer eis
beim Vote hei enthalen.

Ech soen lech Merci.

P M. le Président.- Merci dem Hér Colombera.
Elo kritt d'Regierung d'Wuert, den Har dele-
géierten Nohaltegkeetsminister Marco Schank.

P M. Marco Schank, Ministre délégué au Dé-
veloppement durable et aux Infrastructures.- Wéi
gesot, Har President, ech wollt fir d’Eischt soen,
datt d'Regierung an d'Chamber an deem heite
Fall datselwecht wollten, datselwecht wéllen.
Mir wéllen net, datt zu Létzebuerg CO, sto-
ckéiert gétt, éischtens ass et net méiglech. Déi
dréi Gutachten - op déi ech net zréckkommen -,
déi soen dat ganz daitlech.

Zweetens ass de politesche Wélle ganz kloer,
datt mer dat net wéllen hei zu Létzebuerg. Et
muss een awer wéssen, datt mer verschidden
Deeler vun der Direktiv souwisou hatte missen
émsetzen. Eis Juristen hunn dat ganz daitlech
gemaach - an do hunn ech awer ganz vill
Confiance -, datt mer eis ,keng siche ginn”, op
Létzebuergesch gesot. Et kann net sinn, datt
mer herno géifen engersaits poursuivéiert gi fir
d’Nettranspositioun oder net déi richteg Trans-
positioun vun der Direktiv, an anerersaits, datt
mer all Risque d’insécurité aus de Féiss ginn,
well et esou ee wesentleche Sujet ass.

Duerfir, mengen ech, si mer awer hei op dar
gewonnener Séit: Engersdits hu mer d’'Direktiv
émgesat, an da soe mer gradesou daitlech, mir
wéllen et net, mir wéllen net, datt zu Létze-
buerg CO, stockéiert gétt. A mir wéssen och
net, wéi dat mat den Eistrdicher ausgeet. Dat
ass en cours, d’Kommissioun préift dat. Dat
kénne mer elo nach net soen. Ech mengen,
ﬂatt mer hei en exzellente Komproméss fonnt
unn.

Dann nach vldicht ee Saz zu engem Avis, wou
d’Kommissioun elo gefrot ginn ass. Et ass déi
éischte Kéier opgrond vun der Direktiv, datt
d’Europdesch Kommissioun gefrot ginn ass, fir
en Avis ze schreiwe fir e Projet an Holland, fir
CO, ze stockéieren, an zwar un der hollanne-
scher Kist. Do ass et esou, datt elo emol am
Kader vun engem Pilotprojet am Hafe vu Rot-
terdam CO, waert stockéiert ginn. Juste pour
info, datt et bis elo ee Land war an datt d’Kom-
missioun eng Kéier en Avis ginn huet am Kon-
text vun hirer Emsetzung vun der Direktiv.

Dann och, fir op ULCOS zréckzekommen, o
déi Fro am Zesummenhang mat deem Comite,
wou ech jo ganz daitlech och an der Kommis-
sioun gesot hunn, datt et net a Fro kénnt, datt
Létzebuerg do eng Roll spillt. Et huet eng Kéier
eng Entreprise - Paul Wurth, fir se net ze nen-
nen -, déi haten ee Moment Intérét ugemellt,
hunn awer ofgewénkt. Am Endeffekt, wéi et
mat Florange virugeet, wésse mer eeneweegs
net. Op jidde Fall gétt et do keng Initiativ. An
d'Regierung denkt och net, an iergendenger
Form do ze participéieren.

Merci awer och zum Schluss dem Rapporteur
fir séin exzellenten - wéi mer dat gewinnt sinn -

méndlechen an och schréftleche Rapport. Ech
si frou, datt mer awer e relativ breede Konsens
hei waerte fannen, wann dat Gesetz gestémmt
geétt.

Merci.

P M. le Président.- Merci dem Har Minister.
Domadder si mer um Enn vun den Diskussiou-
nen. Mir kommen zur Ofstémmung iwwert de
Projet de loi.

Vote sur I'ensemble du projet de loi 6302 et
dispense du second vote constitutionnel

D'Ofstémme fankt un. Fir d’Eischt déi per-
séinlech Stémmen. De Vote par procuration.
De Vote ass ofgeschloss.

De Projet de loi ass ugeholl mat 48 Jo-Stém-
men, géint 11 Enthalungen.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden, Lucien
Clement, Mme Christine Doerner (par M. Lucien
Clement), MM. Emile Eicher, Félix Eischen, Mme
Marie-Josée Frank, MM. Léon Gloden, Norbert
Haupert, Ali Kaes (par Mme Nancy Arendt), Marc
Lies, Mme Martine Mergen, MM. Paul-Henri
Meyers, Laurent Mosar, Marcel Oberweis, Gilles
Roth, Jean-Paul Schaaf, Mme Tessy Scholtes, MM.
Marc Spautz, Robert Weber, Lucien Weiler (par
Mme Martine Mergen), Raymond Weydert, Serge
Wilmes et Michel Wolter;

MM. Marc Angel, Alex Bodry, Mme Claudia
Dall’Agnol, MM. Fernand Diederich, Georges
Engel, Ben Fayot, Claude Haagen, Jean-Pierre
Klein, Lucien Lux (par M. Alex Bodry), Mme Lydia
Mutsch, MM. Roger Negri, Ben Scheuer et Mme
Vera Spautz;

MM. André Bauler, Eugéne Berger, Xavier Bettel,
Mme Anne Brasseur, MM. Fernand Etgen, Paul
Helminger (par M. Carlo Wagner), Claude Meisch,
Mme Lydie Polfer (par M. Xavier Bettel) et M.
Carlo Wagner.

Se sont abstenus: MM. Claude Adam, Francois
Bausch, Félix Braz (par M. Camille Gira), Camille
Gira, Henri Kox (par M. Claude Adam), Mmes
Josée Lorsché et Viviane Loschetter;

MM. Jean Colombera, Gast Gibéryen (par M. Jean
Colombera), Jacques-Yves Henckes et Fernand
Kartheiser.

WElIlt ee seng Enthalung begrénnen?
(Négation)
Dat schéngt net de Fall ze sinn.

Gétt d’Chamber d'Dispens vum zweete Vote
constitutionnel?

(Assentiment)
Et ass also esou décidéiert.

Da komme mer elo zu eisem néchste Projet, de
Projet de loi 6411, eng Direktiv iwwert d'Opé-
rateuren, déi Holz op de Maart ginn. Hei ass
d'Riedezdit nom Basismodell festgeluecht. Et
huet sech bis elo ageschriwwen: just den Har
Berger. D'Wuert huet elo de Rapporteur...

P Une voix.- Hien zitt sech zréck.
P M. le Président.- Den Hér Berger och net.
(Interruption)

Da kritt elo de Rapporteur vum Projet de loi
d'Wuert, den honorabelen Har Marcel Ober-
weis. Har Oberweis, Dir hutt d’"Wuert.

8. 6411 - Projet de loi concernant
certaines modalités d’'application et
la sanction du réglement (UE)
n°995/2010 du Parlement européen
et du Conseil du 20 octobre 2010
établissant les obligations des opéra-
teurs qui mettent du bois et des pro-
duits dérivés sur le marché

Rapport de la Commission du Dévelop-
pement durable

P M. Marcel Oberweis (CSV), rapporteur.-
Har President, Dir Dammen an Dir Haren, Har
Minister, dee virleiende Projet de loi, dee reit
sech an eng ganz laang Léscht vu Gesetzespro-
jeten an, déi mir an der Chamber an der Rumm
vun dem Emweltschutz an de leschte Joren hei
geholl hunn.

Am Virfeld vu menger Interventioun eng ganz
kleng Ausféierung. Ech hu bei der Welter-
nahrungsorganisatioun, der FAO zu Roum, no-
gekuckt gehat. Do steet an deem heiten Ze-
summenhang dran, an der Preparatioun vu
,Rio+20” deemndchst, dass déi weltwait Nofro
no Holz ém 50% an deenen nachste 40 Joer
waert zouhuelen. A wann een awer bedenkt,
dass all Joer 13 Milliounen Hektar Béscher fir
émmer verschwannen an domat d’Erosioun
méi grouss gétt, da kann ee sech scho virstellen,
wéi een Drock bei enger wuessender Popula-
tioun op de Béschbestand an der Welt aus-
gelibt gétt. An net ze vergiessen: 70% vun

deem gesamten Holz, dat geschloe gétt, gétt
verbrannt.

Et geet also hei am Speziellen ém d’Emsetzung
vun engem europdesche Reglement, N°995
vum 20. Oktober 2010. De Projet de loi ass den
13. Méerz dést Joer an der Chamber deponéiert
ginn, an d’Chamberskommissioun huet de Rap-
port de 6. Juni unanime ugeholl. Ech wéll hei
némmen déi wichtegst Elementer vun dem
Rapport virdroen, de Rescht kann een dann no-
liesen.

Dat europdescht Reglement setzt déi Obliga-
tioune fest, un déi sech déi eenzel Opérateuren,
déi Holz a seng Produkter op de Maart brénge
wéllen, ze halen hunn. Mir wéssen all - et ass
scho méi wéi eng Kéier op der Tribiin hei gesot
ginn -, dass déi illegal Exploitatioun vun de Bé-
scher e ganz grousse Problem net némme fir
d’Ménschen, ma och fir d’'Natur duerstellt.
D’Ofholze vun de Béscher an déi domat ver-
bonnen Erosioun vu groussen Terrainen, am
Besonneschen an de Reebéscher bei deenen
dach méi aarme Leit, dréit zu ronn 20% vun de
weltwditen CO,-Emissioune bdi. Dat waren
d’lescht Joer vun den 31,6 Milliarden der ronn
6,3 Milliarden.

En aval vun déser desolater Situatioun kénnt et
zu enger weiderer Degradatioun vun de Bé-
scher, déi net méi weider nohalteg bewirtschaft
kénne ginn. Dat bréngt, wéi gesot, grave Kon-
sequenze fir de Klimawandel mat, wat jo de Su-
jet vun der ,Rio+20”-Konferenz déi néchst
Woch wdert sinn. Dést Reglement fuerdert
duerfir all déi europdesch Acteuren op, sech bei
der Lutte géint dat illegaalt Ofholzen eranze-
bréngen. Esou kann d’Europdesch Unioun, déi
jo trotz allem ee Virreider a Saache Klimaschutz
ass, e gutt Beispill fir déi aner Acteuren an der
Welt sinn.

D’Européaesch Kommissioun huet an hirer Kom-
munikatioun vum 21. Mee 2003 dése Gedan-
ken opgegraff an hat deemools schonn dat Do-
kument FLEGT erausginn. An dat steet fir eng
gutt Gouvernance an der Béschbewirtschaftung
a fir en nohaltegen Handel mat den Holzpro-
dukter.

Wichteg Elementer aus dem Projet de loi sinn
da folgend: Et gétt den eenzelnen Opérateure
verbueden, Holz an Holzprodukter, déi aus der
illegaler Ofholzung stamen, op den europde-
sche Marché ze bréngen. Hei gétt ganz saoeziell
un d'Kooperatioun vun de Partner appelléiert.
Well awer nach émmer keng kloer Definitioun
vun dem illegalen Ofholzen op dem internatio-
nale Plang besteet, soll d'Gesetzgebung aus
dem Land géllen, wou dat Holz dann hierkénnt.
An dat heescht, dass d’Handler an der Europa-
escher Unioun eng grouss Responsabilitéit
kréien.

Et waert awer och net einfach ginn, iwwert
d’'Holz a seng Produkter all néideg Informa-
tiounen aus dem Ursprongsland ze kréien.
Duerfir sollen och déi Opérateuren, déi am
Ufank vun der Kette stinn - dat sinn déi, déi
d’Holz schloen -, all déi néideg Informatioune
matliwweren, dass hiert Holz ebe legal geschloe
ginn ass.

Fir de Risiko deemno esou kleng wéi méiglech
ze halen, dass illegaalt Holz a seng Produkter
agefouert ginn, mussen all déi eenzel Opéra-
teure matenee schaffen. Wann et muss sinn, da
ka souguer d’Europdesch Kommissioun eng
Hand mat upaken, well hiren Aarm reecht nun
dach méi wait wéi eenzel Lanner.

Ee weidere Punkt vun dem Reglement schreift
och vir, dass privat Béschbesétzer sech un dés
Mesuren hale mussen. Duerfir muss fir déi Dau-
sende vu private Béschbesétzer eng technesch
Assistenz bereetgestallt ginn. Et soll och alles an
d'Wee geleet ginn, dass recycléiert Holz an
dem Maart bleift, esou dass net permanent
muss neit Holz geschloe ginn. An deem Re-
glement ass festgehale ginn, dass Holz a seng
Produkter, déi um Liewensenn ukomm sinn,
net méi erfaasst ginn.

Et géllt awer hei wéi a ville Fall d’Spréchwuert:
Vertrauen ass gutt, awer Kontroll ass besser.
Duerfir ginn déi staatlech Autoritéiten ugestallt,
Kontrolle bei den Opérateuren um Terrain
duerchzeféieren. Bei Verstéiss muss derfir ge-
suergt ginn, dass d’Opérateuren eng technesch
Assistenz kréien, fir dass esou Fauten an der Zu-
kunft net méi solle gemaach ginn.

Har President, wat elo d’Emsetzung hei am
Land ubelaangt, esou ass de Minister, an deem
sdi Kompetenzberdich d’'Emwelt falt, fir dés res-
ponsabel. Fir d’Kontroll op dem Terrain sinn an
dem Artikel 3 énner anerem responsabel:
d’Beamte vun der Douane an den Akzise wéi
och déi kompetent Mataarbechter aus der Ver-
waltung vun der Natur an de Béscher.

Am Artikel 4 gétt festgehalen, wéi dés Kontrol-
len duerchgefouert ginn, an do gétt en Enner-
scheed gemaach, ob et sech ém Gebaier han-
delt, déi vu Leit bewunnt ginn, oder déi net
bewunnt ginn.

Den Artikel 5 leet fest, wéi dann déi Kontrollen,
an dat heescht, d’Opsiche vun illegalem Holz
an Holzprodukter, hei sollen duerchgefouert
ginn. Hei huet sech d’Chamberskommissioun
och dem Avis vum Statsrot ugeschloss.

Den Artikel 6 gesdit vir - dat ass hei ganz wich-
teg -, dass agrééiert Emweltassociatiounen hir
Stemm erhiewe kénnen, wa si e Feeler an dem
Handel vun Holz a senge Produkter feststellen.

Den Artikel 7 geséit wéi émmer Strofe vir, déi
verhaange kénne ginn am Fall vun enger fest-
gestallter Faute grave. Do gi Prisongsstrofen té-
schent aacht Deeg bis e Mount oder Amendé
vun 257 bis 250.000 Euro ausgesprach.

Den Artikel 8 hat den Embauchage vu Personal
virgesinn. Opgrond vun dem Avis vum Statsrot
ass deen Artikel awer dunn erausgestrach ginn.

De Conseil d’Etat hat ausser enger Opposition
formelle, dér d’Regierung Rechnung gedroen
huet, keng weider Bedenken. Och d'Beruffs-
kummeren hate keng weider Objectiounen. An
de Rapport ass an der Chamberskommissioun
unanime ugeholl ginn.

Mat dése Wierder bréngen ech den Accord vun
onser Fraktioun eran a soe wéi émmer Merci fir
d’Nolauschteren.

P M. le Président.- An ech soen dem Har
Oberweis Merci. Ech mengen, dat war, wéi mer
dat vun him gewinnt sinn, méi wéi komplett.
Ech weess net, ob den zoustannege Minister
nach eppes wéllt derbaiftigen.

(Négation)

Da kéinte mer namlech direkt zur Ofstémmung
kommen.

Vote sur I'ensemble du projet de loi 6411 et
dispense du second vote constitutionnel

D’Ofstémme fankt un. Fir d’Eischt déi perséin-
lech Stémmen. De Vote par procuration. De
Vote ass ofgeschloss.

De Projet de loi ass mat 60 Jo-Stémmen uge-
holl.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden, Lucien
Clement, Mme Christine Doerner, MM. Emile
Eicher, Félix Eischen, Mme Marie-Josée Frank,
MM. Léon Gloden, Norbert Haupert, Ali Kaes,
Marc Lies, Mme Martine Mergen, MM. Paul-Henri
Meyers, Laurent Mosar, Marcel Oberweis, Gilles
Roth, Jean-Paul Schaaf, Mme Tessy Scholtes, MM.
Marc Spautz, Robert Weber, Lucien Weiler y;ar
Mme Marie-Josée Frank), Raymond Weydert,
Serge Wilmes et Michel Wolter;

MM. Marc Angel, Alex Bodry, Mme Claudia
Dall’Agnol, MM. Fernand Diederich, Georges
Engel, Ben Fayot, Claude Haagen, |ean-Pierre
Klein, Lucien Lux, Mme Lydia Mutsch, MM. Roger
Negri, Ben Scheuer et Mme Vera Spautz;

MM. André Bauler, Eugéne Berger, Xavier Bettel,
Mme Anne Brasseur, MM. Fernand Etgen, Paul
Helminger (par M. Claude Meisch), Claude
Meisch, Mme Lydie Polfer (par M. Carlo Wagner)
et M. Carlo Wagner;

MM. Claude Adam, Frangois Bausch, Félix Braz,
Camille Gira, Henri Kox, Mmes Josée Lorsché et
Viviane Loschetter (par M. Francois Bausch);

MM. Jean Colombera, Gast Gibéryen, Jacques-
Yves Henckes et Fernand Kartheiser;

M. Serge Urbany.

Gétt d’Chamber d'Dispens vum zweete Vote
constitutionnel?

(Assentiment)
Dann ass dat esou décidéiert.

Da komme mer elo zur Diskussioun vum Projet
de loi 6412, eng Direktiv iwwert den Autori-
satiounsregime FLEGT op Holzimportatiounen.
Hei ass d'Riedezdit nom Basismodell festge-
luecht. Et huet kee Riedner sech ageschriwwen,
esou datt elo de Rapporteur vum Projet de
loi, den honorabelen Har Marcel Oberweis,
d’Wuert kritt. Har Oberweis, Dir hutt d’"Wuert.

9. 6412 - Projet de loi concernant
certaines modalités d’application et
la sanction du reglement (CE)
n°2173/2005 du Conseil du 20 dé-
cembre 2005 concernant la mise en
place d'un régime d’autorisation
FLEGT relatif aux importations de
bois dans la Communauté europé-
enne

Rapport de la Commission du Dévelop-
pement durable

P M. Marcel Oberweis (CSV), rapporteur.-
Har President, Dir Dammen an Dir Haren, Har
Minister, dése Projet de loi ass ee Complément
zu deem Projet, dee mer elo grad gestémmt
hunn. Dat war d'Direktiv 995 vum 20. Oktober,
an elo geet et drém, dass mer de Projet de loi,

deen den 13. Méerz 2012 deponéiert ginn ass
a wou de Rapport ugeholl ginn ass an der
Chamberskommissioun - och unanime - de 6.
Juni, an der Chamber hei sollen émsetzen.

Mat désem Projet de loi soll dat européescht
Reglement 2173 aus dem Joer 2005 an natio-
naalt Recht émgesat ginn. Dat ass schonn e
béssen eng Zait hier. An dem Reglement steet
d’Asetze vun dem Autorisatiounsregime, dem
FLEGT, am Meéttelpunkt, vun deem ech elo
grad geschwat hat.

Et gétt den eenzelnen Opérateure verbueden,
wéi gesot, Holz a Produkter aus illegaler
Ofholzung hei an Europa eranzebréngen. Et
dierf ee sech awer ndischt virmaachen: D’orga-
niséiert Kriminalitéit an d’Korruptioun sinn
dacks am Ufank vun dem fatalen Holzaschlag,
an dat notamment an den aarmen Entwéck-
lungslanner, wou d’Kontrolle quasiment inexis-
tent sinn.

Wuel wéssend, dass dat illegaalt Ofholze
schlémm Konsequenze fir d’Béscher an de Kli-
mawandel selwer huet wéi och fir d'Ménschen
an d’'Natur an deene Géigenden, ginn dacks
skrupellos Béscher niddergemaach an domat
negativ Konsequenze fir de Weltklima ervirge-
ruff. Dofir war 2003 de FLEGT als en Outil an
d’Liewe geruff ginn, deen et erlabe soll, en
Aktiounsplang opzestellen, wéi dann den Han-
del vun Holz an Holzprodukter geregelt soll
ginn. Dat ass déi éischt Etapp an der Lutte
géint dat illegaalt Holzgeschéft. An et kéint ee
sech wénschen, dass aner Géigende vun der
Welt och esou Saache géifen an d'Wee leeden.
Da ware mer vldicht schonn op enger gewon-
nener Sait.

Ech hu gesot gehat, et ass keng kloer Defini-
tioun beim illegalen Ofholzen, well do keng
fonnt gétt. Et ass jo evident, et wéllt jo kee sech
an d’Kaarte kucke loossen. Esou soll quasiment
all Land - also d’Européesch Unioun dann - mat
deene Lanner, wou Holz geschloe gétt, Kon-
trakter ofschléissen.

Fir dass dése Projet de loi awer seng Friichte
géint den illegalen Holzhandel droe kann, muss
d’Europédesch Unioun mat deene Ldnner a mat
deene regionalen Organisatiounen, déi am
Holzhandel aktiv sinn, quasiment Partenariats-
accorden ofschléissen. Konkret heescht dat: Fir
Holz an Holzprodukter, déi an d’Europédesch
Unioun importéiert ginn, mussen Zertifikater
virleien, déi beweisen, dass d’Holz aus legalem
Holzhandel kénnt, an déi dem ofgeschlossene
Partenariatsaccord Rechnung droen.

Wat d’Emsetzung hei am Land ubelaangt, esou
ass erém eng Kéier de Minister, an deem si
Kompetenzberdich d’Emwelt félt, dee Respon-
sabelen. Am Fall, wou géint de Geescht vun
dem Reglement verstouss gétt, muss de res-
ponsabele Minister derfir suergen, dass dat ille-
gaalt Holz vum Maart verschwénnt. Géint dés
Décisioun vum Minister kann awer Recours ge-
holl gi virum Tribunal administratif.

Wéi scho virdrun eng Kéier gesot - an deem
Gesetzesprojet war dat &dhnlech, e béssen
d’selwecht, ofgehandelt ginn -, am Artikel 3
gétt opgezeechent, wéi eng Leit fir d’Kontrolle
responsabel sinn. Wéi gesot, dat sinn Officiers
de police judiciaire, Beamte vun der Douane a
vun den Akzisen oder kompetent Mataarbech-
ter aus der Verwaltung vun der Natur a vun de
Béscher.

Den Artikel 4 gesait, wéi gesot, nach eng Kéier
d’Kontrolle vir, déi gemaach kénne ginn. Och
do d’Ennerscheedung: an de Gebaier, wou e
Ménsch wunnt, oder wou kee wunnt.

Den Artikel 5 leet fest, op wat sech d'Kontrolle
vun dem Opsiche vun illegalem Handel mat
Holz an Holzprodukter beschranken. Och hei
huet sech d’Chamberskommissioun dem Avis
vum Statsrot ugeschloss.

An och nach eng Kéier am Artikel 6 gétt gesot,
dass all déi Associatiounen, déi hir Stémm
erhiewe wéllen, wa se eng Faute feststellen,
och als en Element vun dem Projet de loi fest-
gehale si ginn.

Dann am Artikel 7 sinn déiselwecht Strofe fest-
gehale ginn, wéi ech et scho bei deem anere
Projet de loi gesot hunn.

De Conseil d’Etat hat ausser enger Opposition
formelle, dér mir Rechnung gedroen hunn, och
keng weider Bedenken. D’Beruffskummeren
hunn dér Saach hei och dann e positiven Aval
ginn. A wéi gesot, an der Chamberskommis-
sioun ware mer unanime heiranner.

Ech géif hei erém eng Kéier den Accord vun
der CSV erabréngen a soe Merci fir d’Nolausch-
teren.

P M. le Président.- Merci och nach eng
Kéier dem Har Rapporteur Marcel Oberweis,
deen nach eng Kéier méi wéi kloer an de-
tailléiert war, esou datt mer direkt zur Of-
stémmung iwwert de Projet de loi kénne kom-
men.

Vote sur I'ensemble du projet de loi 6412 et
dispense du second vote constitutionnel

D'Ofstémme fankt un. Fir d’Eischt déi per-
séinlech Stémmen. De Vote par procuration.
De Vote ass ofgeschloss.

De Projet de loi ass ugeholl mat 60 Jo-Stém-
men.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden, Lucien
Clement, Mme Christine Doerner, MM. Emile
Eicher, Félix Eischen, Mme Marie-Josée Frank,
MM. Léon Gloden, Norbert Haupert, Ali Kaes,
Marc Lies, Mme Martine Mergen, MM. Paul-Henri
Meyers, Laurent Mosar, Marcel Oberweis, Gilles
Roth, Jean-Paul Schaaf, Mme Tessy Scholtes, MM.
Marc Spautz, Robert Weber, Lucien Weiler (par
Mme Marie-Josée Frank), Raymond Weydert,
Serge Wilmes et Michel Wolter;

MM. Marc Angel, Alex Bodry, Mme Claudia
Dall’Agnol, MM. Fernand Diederich, Georges
Engel, Ben Fayot, Claude Haagen, Jean-Pierre
Klein, Lucien Lux, Mme Lydia Mutsch, MM. Roger
Negri, Ben Scheuer et Mme Vera Spautz;

MM. André Bauler, Eugéne Berger, Xavier Bettel,
Mme Anne Brasseur, MM. Fernand Etgen, Paul
Helminger (par M. Fernand Etgen), Claude
Meisch, Mme Lydie Polfer (par M. Xavier Bettel)
et M. Carlo Wagner;

MM. Claude Adam, Francois Bausch, Félix Braz,
Camille Gira, Henri Kox, Mmes Josée Lorsché et
Viviane Loschetter (par M. Félix Braz);

MM. Jean Colombera, Gast Gibéryen, Jacques-
Yves Henckes et Fernand Kartheiser;

M. Serge Urbany.

Gétt d’Chamber d'Dispens vum zweete Vote
constitutionnel?

(Assentiment)
Dann ass dat esou décidéiert.

Als leschte Punkt vun eisem Ordre du jour vun
haut hu mer elo eng Orientéierungsdebatt
iwwert déi létzebuergesch Perspektive beim
,Rio+20”-Sommet. Hei ass d'Riedezdit nom
Modell 1 festgeluecht. Et hu sech bis elo
ageschriwwen: den Har Boden, den Har Berger,
den Har Negri an den Har Oberweis.

D'Wuert huet elo den honorabelen Har Camille
Gira als Vertrieder vun der Fraktioun vun deene
Gréngen, déi dés Debatt ugefrot huet. Har
Gira, Dir hutt d'Wuert.

10. Débat d’orientation sur le bilan
et les perspectives luxembourgeoises
en vue du Sommet des Nations Unies
sur le développement durable Rio+20

Exposé

P M. Camille Gira (déi gréng).- Merci, Har
President. Léif Kolleegen a Kolleeginnen, 20
Joer sinn et hier, dass déi grouss Weltkonferenz
zu Rio stattfonnt huet, wou eigentlech ganz vill
Hoffnung dervun ausgaangen ass. D’Hoffnung,
dass mer net némmen eis Emweltproblemer an
de Gréff géife kréien, mé och eis Ongerechteg-
keetsproblemer op der Welt. Elo sinn et 20 Joer
hier, an d’'nachst Woch ass dann eng Nofol-
gekonferenz. An et ass Zdit, mengen ech, fir e
Bilan ze zéien, e Bilan ze zéien um internatio-
nale Plang, ma awer och zu Létzebuerg.

Et ass scho symptomatesch, dass duerch déi
grouss Wirtschaftskris dés Kéier kaum vill iwwert
déi Konferenz geschwat gétt. A mir waren der
Meenung, dass dést Haus awer och an der
Obligatioun wier, sech am Virfeld, wou Vertrie-
der vun eis, ma och Vertrieder vun eiser Re-
gierung op Rio ginn, trotzdeem e puer Gedan-
ken ze maachen, wat dat dann elo fir Létze-
buerg bedeit.

Et ass richteg, Rio war sécherlech schonn eng
gewésse Prise de conscience. Et ass kloer ginn,
dass Entwécklung an Emwelt géifen zesum-
menhdnken an dass d’Emwelt eigentlech dee
Facteur ass, deen de wirtschaftleche Wuesstum
begrenzt. Dat kréie mer all Dag méi virun Ae
gefouert. Duerfir dderf och d’Entwécklung net
némmen a Kategorié vu Wuesstum geduecht
ginn, md an der Kategorie vu globaler an inter-
générationneller Gerechtegkeet.

Mir sinn, wann ech dat esou ka soen, also
souwuel verantwortlech fir dat, wat eis Grouss-
eltere gemaach hunn, wéi awer och fir dat, wat
mer deenen zukiinftege Generatiounen iwwer-
loossen. An éinescht hunn ech jo e Beispill ge-
nannt, dass mer dat nach émmer net ganz gutt
maachen, zum Beispill mam CCS. An duerfir
ass och zu Rio eigentlech dat Konzept vun der
gemeinsamer, awer énnerschiddlecher Verant-
wortung gepragt ginn, well bekanntlech déi
westlech Ldnner awer an deene leschten 200
Joer ganz e bésse méi futti op désem Planéit
gemaach hu wéi déi, déi vidicht aus Afrika oder
Stidamerika kommen.

Et goufen och - dat kann een net verleugnen -
zu Rio eng Rei wichteg Deklaratioune gemaach
an och nei Prinzipié festgehalen; énner anerem
dee vun der Generatiounegerechtegkeet. Och
de Principe pollueur gouf ausformuleiert. Ma et
war awer net grad dat: Et war net en Droit de
pollution contre paiement, esou wéi mir en
deelweis als Létzebuerger Land och émsetzen.

Et ass och gesot ginn, dass eigentlech déi éischt
Konditioun, fir dass een iwwerhaapt iwwer no-
halteg Entwécklung kéint schwatzen, d'Ausra-
déierung vun der Aarmut wier. Dat ass vldicht
en Doman, wou mer e Stéck weiderkomm sinn,
ma wou trotz allem nach émmer vill ze vill Leit
op der Welt énnert dem absoluten Aarmutsni-
veau liewen.

Et war och gesot ginn, dass een deene Lanner,
déi wierklech ganz, ganz énnen op der Ent-
wécklungsskala sinn, eng speziell Opmierksam-
keet misst ginn. Et misst Emweltimpaktstudien
op nationalem Plang ginn. An eppes ass och
unerkannt ginn, wouvun een awer, mengen
ech, duerno och net méi esou vill héieren huet,
namlech dass d'Roll vun der Fra am Kontext
vun den Emweltfroen als zentral ugesi ginn ass.

Et sinn och dréi wichteg Konventioune verab-
schit ginn. Eng Kéier eng iwwert d’Desertifika-
tioun. Vun dar huet ee bal guer naischt héieren.
D’Biodiversitéit taucht heiansdo op. A vun dar,
wou am meeschte geschwat ginn ass, ma awer
och nach net ganz vill erreecht ginn ass, dat ass
d’Klimarahmenschutzkonventioun.

Eppes, wat och - an do kommen ech herno nach
drop zréck - leider zu Létzebuerg ganz wéineg
thematiséiert ginn ass, dat ass eigentlech
d’Agenda 21, ma virun allem d’Lokalagenda 21.
Well zu Rio awer kloer an ditlech gesot ginn
ass: ,Mir brauchen déi lokal Acteuren. Mir brau-
chen d’Gemengen. Mir brauchen d'Regiounen.
Mir brauchen och d'Société civile um lokale
Plang, wa mer ierg?endwéi eppes wéllen @nne-
ren.” Et geet wierklech ém e Paradigmewiessel.
Et geet ém Verhalensannerungen. Dat kann een
net vun uewen dekretéieren. Wann dat iwwer-
haapt soll geléngen, da misst dat vun énne
komme mat allen Acteuren um Terrain.

Bei allem Positive waren awer déi Ziit och
schonn eng ganz Rei ONGen - a leider sinn déi
bestategt ginn - ganz skeptesch, well och zu Rio
gemengt ginn ass, mat wirtschaftlechem Wuess-
tum kéint ee souwuel d’Emweltproblemer léisen,
weéi awer och d’Aarmut aus der Welt schafen.

Wat huet sech dann elo zénterhier op interna-
tionalem Plang geédnnert? Et war jo esou, dass
Rio eng Veranstaltung war, déi wierklech ganz
laang virbereet gouf. Emmerhin ass fénnef Joer
dru geschafft ginn nom ,Brundtland report”,
dee jo eigentlech den Term vun der nohalteger
Entwécklung definéiert hat. Ma Rio ass awer
och drdi Joer nom Fall vun der Berliner Mauer.
An ech mengen, wann een nodréiglech elo
kuckt, wat do geschitt ass, do huet eigentlech
déi Tendenz, déi op der globaler Wirtschaft én-
nerwee war, namlech déi neoliberal Tendenz,
nach eréischt esou richteg zougeschloen an
huet sech nach méi beschleunegt. A well op
dér anerer Séit, mengen ech, kee Géigemodell
méi do war, konnt dee Modell sech wierklech
praktesch flichendeckend op der ganzer Welt
duerchsetzen, mat alle Répercussiounen, déi
mer kennen.

Esou muss ee feststellen, wann een 20 Joer
zréckkuckt, dass eigentlech dee gudden Elan,
dee groussen Optimismus, deen zu Rio ge-
herrscht huet, relativ séier fort war. Et huet een
och festgestallt, dass d’lddi vun der Nohalteg-
keet séier vun internationale Konzerner récupé-
réiert a verbessert ginn ass. Greenwashing,
mengen ech, war séier un der Dagesuerdnung.
Wann een dann awer e béssen un de Lack kraze
aangen ass an och geet, da stellt een awer
est, dass et hannert de Kulissen awer monter
weidergeet.

An den 90¢ an den 2000 Jore war et och esou,
dass d’Lobbye vum Industriesecteur massiv op
internationalem Plang aktiv gi sinn, notamment
leider och um Niveau vun der UNO. A wann ee
weess, wéi déi Leit schaffen: Viru Kuerzem
konnt een nach gewuer ginn, wéi zum Beispill
an den 80er, 90er Joren déi amerikanesch Tu-
baksindustrie eng ganz Rei franséisch Herrscher
awer wierklech CEJ)ezueIt huet, fir dass se aner
Avisé géifen iwwert d’passiivt Fémmen an
Europa énnert d’Leit bréngen. Da kann een och
verstoen, dass déi och op anere Plazen aktiv
sinn.

Doduerch huet awer och d’'Globaliséierung
duerchgeschloen ouni Riicksicht. Et muss ee
sécherlech soen, dass doduerch eng Rei Fort-
schrétter an eenzelne Berdicher komm sinn. Et
ass vldicht insgesamt méi Raichtum geschaf
ginn. Eenzel Lanner an eenzel Populatioune
konnten och ganz e béssen dovu profitéieren,
fir aus der déifster Aarmut erauszekommen. Ma
mir sinn eis awer och eens, dass ganz Bevolke-
rungsschichten, och ganz Lanner éischter
énnert dar ganzer Globaliséierung gelidden
hunn.

An dann hu mer e béssen de perversen Effet op
dar enger Séit: Duerch déi ganz Diskussioun,
méa och duerch d'Realitéit ginn eigentlech
d’Grenze vun de Ressourcen op désem Planéit
émmer méi kloer. Et gétt émmer méi kloer, dass
een op engem endleche Planéit keen exponen-
tiellé Wuesstum kann hunn. Dat waert schif-
goen. Mé et kénnt awer eng pervers Répercus-
sioun, dat ass, dass déi Ressourcen doduerch,
dass se méi rar ginn, esou deier ginn, dass
eigentlech ganz nei Technologien, wou nach
kee Ménsch virun 20 Joer dru geduecht hitt,
dass se iwwerhaapt géifen an d'Praxis émgesat
ginn, kénne rentabel gemaach ginn.

Ech erénneren hei un d'Gaz de schiste, ech
erénneren un Teersand, ech erénnere souguer
och u Biosprit an esou weider an esou fort. A
wann een awer kuckt, wat grad déi Technolo-
gien... Ech denken elo, wann een déi Biller aus
Kanada gesdit, wat deenen néchste Genera-
tiounen do vu Landschaften hannerlooss gétt,
wat dat och a puncto CO,-Emissiounen ass,
dann ass et eigentlech verréckt, dass well op
dar enger Séit de klassesche Pétrol esou deier
ass, wéi en elo ass, et rentabel gétt, eigentlech
nach méi knaschteg Ressourcen aus dem Bue-
dem erauszehuelen. Dat ass ganz schwiereg
nozevollzéien, ma et ass awer esou.

An et ass sécherlech och eng Ursaach, dass aus
den Entwécklungslanner an der Téschenziit
eben och Schwelleldnner gi sinn. An eent ass
ganz kloer: Soulaang wéi mir am Westen, déi
de Gros vun all deene Problemer geschaf hunn,
net bereet sinn, eise Liewensstil ze veranneren,
kann een net verlaangen, dass déi Léanner
wierklech an eng aner Richtung ginn an direkt
vidicht méi eng nohalteg Entwécklung wélle
poursuivéieren.

Dann zu Létzebuerg, ech menge kénnen ze
soen, dass de Bilan relativ mince ass. Et huet
éischtens laang gedauert zu Létzebuerg, ier de
Sujet vun der Nohaltegkeet thematiséiert ginn
ass. Et si wuel eng Rei Initiativé geholl ginn. Et
ass e Conseil supérieur du développement du-
rable gegrénnt ginn. Deen huet och, mengen
ech, eng ganz Rei valabel Avisé geliwwert. Lei-
der si se relativ wéineg - och an désem Haus
vldicht net genuch -berticksichtegt ginn.

Et muss een awer och feststellen, dass den
CSDD awer och en zahnlosen Tiger ass, well e
keng Ressources humaines a keng finanziell
Moyenen huet. De Robert Garcia an ech haten
emol an der Ziit eng Proposition de loi ge-
maach, wéi ee kéint wierklech méi professionell
Strukturen am Berdich Nohaltegkeet op d'Bee
setzen. Déi ass leider net ugeholl ginn. Haut
mierke mer, dass awer den Impakt vum CSDD
relativ beschrankt ass.

Et sinn, wéi - mengen ech - d’Konventioun dat
och virgeséit, zwee Plans nationaux de déve-
loppement durable gemaach ginn, woubai ee
ganz kloer muss soen, dass deen zweeten u
sech an deem éischten Deel eng schounungs-
los Analys mécht vun der Létzebuerger Situa-
tioun. Een, dee wéllt matkréien, wéi Létzebuerg
a puncto Nohaltegkeet oder Netnohaltegkeet
dosteet, dee brauch kee grénge Parteipro-
gramm ze liesen oder Avisé vum Mouvement
Ecologique, dee ka ganz roueg e Regierungs-
dokument kucken, namlech deen éischten Deel
vum PNDD. Ech mengen, mir haten och hei e
spannenden, en interessanten, och e kriteschen
Avis als Chamberskommissioun ofginn iwwert
deen zweete Plan national. Ech hat awer net
dat Gefill, dass dat, wat mer do gesot hunn,
wierklech d’Regierung ganz vill beandrockt hétt
an dass Konklusiounen doraus gezu si ginn.

Bei der Klimapolitik mengen ech, si mer eis
eens, dass déi relativ desastréis ass an dass mer,
amplaz den Ausstieg aus der fossiler Energie ze
preparéieren, nach émmer e gudden Deel vum
Statsbudget eigentlech mam Tanktourismus
finanzéieren. A wa schonn d'Viviane Reding an
Téschenzait seet, dass d’Fréikafen eis eng Kéier
géif deier ze stoe kommen, da war et awer och
vldicht un der Ziit, dass och a Regierungs-
kreesser déi Messagé géifen ugeholl ginn.

Wat eis awer am skandaléisten eigentlech
schéngt zu Létzebuerg, wa mer iwwer Nohal-
tegkeet schwatzen, dat ass, dass mat deem ville
Raichtum, deen hei geschafe ginn ass, mat
deem ville ,Fric” - wann ech dat an deem hei
Kontext esou daerf soen - awer déi jeeweileg
Regierung emol zu Létzebuerg et net faerdeg-
bruecht huet, méi eng gerecht Gesellschaft ze
schafen. Wann ech dee Chiffer vun 20%
Kanneraarmut héieren, dee mer viru Kuerzem
virun Ae gehale kritt hunn, da misste mer eis -
a virun allem d'Regierung sech - awer wierklech
schummen!

Net némmen, dass mer massiv CO, emittéieren,
ma mir bréngen et och nach net faerdeg, mat

